
Vatgas 
da fitg buna qualitad

Memia lad e memia ault
Il material dil niev tschancun dalla via da velos sto vegnir allontanaus

DAD ANDREAS CADONAU

■ Previus era in tschancun
niev per ina via da velos. Da
quei project ei sesviluppada
ina deponia da material ch’ins
sa nezegiar dad ir cun velo. Per
il president communal dalla
vischnaunca da Sumvitg, Walter
Deplazes, ei la caussa clara. Il
niev tschancun dalla via da velos
denter Surrein e Trun sto vegnir
allontanaus. Respectiv il material
ch’ei vegnius deponius per con-
struir ina tala via. Luis Beer, igl
interprendider che ha retschiert
l’incarica da construir la via da
velos, ei staus digl avis ch’ei dro-
vi ina via scosauda perquei ch’el-
la vegni per part era duvrada sco
loipa. La vischnauca da Sumvitg
ha giu inoltrau la damonda dad
ereger ina nova via da velos sin in
tschancun da biebein 500 meters
dado il vitg da Surrein. Quei per
remplazzar in toc via che vegn
cuntinuadamein inundaus e
ch’ei nudaus sco impediment el-
la ruta da velos tras la Surselva.

La via da velos che meina tras in uaul dad ogna da muntada naziunala denter Surrein e Trun ei construida onz
generusa. Il material sto puspei vegnir allontanaus. FOTO: A.CADONAU

Renzo 
Blumenthal 

ei puspei a casa.
Ils Lumnezians

han fatg ad el in
beinvegni 

cordial.
FOTO G. VENZIN 

Ftan: Gwer Germann es 
il nouv directer da l’IOF

■ (anr) Nouv directer da l’Insti-
tut Otalpin Ftan es Gwer Ger-
mann, daspö il 2002 rectur dal
gimnasi Lerbermatt a Köniz
(BE). Sco chi vain comunichà
til ha il cussagl administrativ
dat la preferenza tanter 30 an-
nunzchas, pervi da sias quali-
tats comunicativas e sias bu-
nas cugnuschentschas dal
champ da l’educaziun in Sviz-
ra. Germann ha 51 ons, es mari-
dà ed es bap da quatter uffants
creschüts. El ha stübgià istorgia,
geografia ed economia publica a
l’Università da Berna e conclüs il
stüdi cun ün licenziat. In seguit
s’ha’l pudü s’acquistar bler’expe-
rienza sco manader da scoula.
Germann es stat directer da la
«Neue Oberländische Schule
Spiez», üna scoula per profes-
siuns i’l sectur da la sandà e cun
ün gimnasi per creschüts. Davo
ha’l lavurà sco manader da parti-
ziun illa Scoula superiura per ga-
stronomia a Thun. Ed il mincha-
di da scoula ad ün gimnasi final-

maing ha Germann imprais a
cugnuoscher cun esser stat dü-
rant desch ons magister al Gim-
nasi liber da Berna.

German, chi gnarà a star a
Ftan cun sia duonna, aintra in
plazza als 1. avuost 2005.

S’allegra da gnir in Engiadina cun
sia duonna – Gwer Germann, il
nouv directer da l’Institut Otalpin
Ftan. MAD

Motivs par barschamaint
ànc betga sclerieus

■ (anr/grc) Partge ca egna
tgea cun quater abitaziùns bia-
geada ve da la stizùn Volg a
Ziràn â ars la notg digls 30
d’avregl 2005 e ànc betga eru-
ieu. Tenor la polizeia cantunala e
igl origin digl fiac vagnieu locali-
sa giodem igl zuler cun las stgea-
las. Vaschegns da que bietg ra-
portan ca quegl segian maletgs
c’ign mai amblidi. Egna duna c’e
saglida or faneastra da la savunda

ulzada e vagnida blassada a hos-
pitalisada. Ear igl schaner digls
1990 e egna tgea gest sper quella
ca â ars an sonda, arsa digl
tutafatg. Egna duna eara alura
vagnida par la veta. 80 pumpiers
da Schons a da la Mantogna en
stos bùns dad impedir ca betga
ear ànc oters bietgs en davantos
l’unfrenda da las flomas.

■ SKI ALPIN

Ils Sursilvans 
ein s’avanzai

(lq) Il venderdis vargau ei la nova
gliesta dils caders svizzers da skis
cumparida. Ils skiunzs grischuns
ein vegni malamein sut las rodas,
otg skiunzs ed ina skiunza ein
vegni strihai dalla gliesta, denter
auter Paul Accola da Tavau. Plirs
skiunzs ein era vegni relegai en ca-
ders pli bass. Buca mo salvai dalla
relegaziun, mobein s’avanzai ein
ils dus skiunzs sursilvans Carmen
Casanova da Vignogn e Carlo Jan-
ka da Sursaissa. Casanova ei da
niev commembra dil cader A da
Swiss Ski e Janka dil cader B. 

■ RG EN SCOLA

Surpiglia Surmeir la
rolla da piunier?

(lq) A Casti ha gì lieu in’empri-
ma preschentaziun uffiziala dal
project rumantsch grischun en
scola. D’accentuar èsi ch’il ru-
mantsch grischun è en emprima
lingia in linguatg da scrittira e
che blers projects pil futur pon
vegnir fatgs mo a basa dad in lin-
guatg scrit. L’URS ensemen cun
il chantun vegnan a convocar ina
proxima seduta cun responsabels
da las vischnancas.

■ MUSTÉR

Fiasta per tiradurs 
e catschadurs

(anr/hh) La dumengia vargada ei
il niev stan da sittar Sars sut a Mu-
stér vegnius surdaus ufficialmein
a siu intent. El rom d’ina ceremo-
nia festiva ha la cumissiun da ba-
ghegiar saviu surdar simbolica-
mein la clav als presidents dallas
treis uniuns participadas vid ils
stabiliments novs. Quels ein ve-
gni construi el decuors da stru-
schamein dus onns per ina sum-
ma da biebein in milliun francs. Il
stan da sittar niev possibilitescha
als tiradurs e catschadurs da sittar
sin pliras distanzas. Il baghetg
cuntegn localitads d’ustria, cu-
schina, biro, magasins e tualettas.
Tuttas localitads ein accessiblas
era per persunas impedidas.

